
Абдирайымова Г.С. 

 

ӘЛЕУМЕТТІК ИНТЕГРАЦИЯ ТҮСІНІГІНІҢ ТЕОРИЯЛЫҚ-

ӘДІСНАМАЛЫҚ НЕГІЗДЕРІ 

 

Әлеуметтік интеграция мәселесі әлеуметтану ғылымында маңызды 

орын алады. Әлеуметтік интеграция қоғамның дамуында да бірқатар 

әлеуметтік қызметтерді атқарады. Атап айтатын болсақ, интеграция ұрпақтар 

сабақтастығын, үлкен буыннан кіші буынға білімдердің, әлеуметтік 

тәжірибенің алмасып отыруын қамтамасыз етіп отырады. Адам әлеуметтік 

жан болғандықтан, үнемі басқа адамдармен қарым-қатынаста болуы оның 

қажеттіліктерінің бірі болып табылады. Тұлғааралық коммуникация 

қажеттілігі әлеуметтік интеграция арқылы жүзеге келтіріліп отырады. 

Адамның әлеуметтенуінің өзі де әлеуметтік интеграцияға байланысты. 

Себебі адамның қалыптасуына қоршаған ортасы үлкен әсерін тигізеді, 

жанұясының, достарының және ұжымының ықпалы аса зор.     

Әлеуметтануға «интеграция» термині математика, биология, физика 

секілді жаратылыстану ғылымдарынан енген. Интеграцияны жеке 

дифференциалданған бөліктердің біртұтасқа бірігу жағдайы ретінде, 

сонымен бірге осы жағдайға апаратын процесс деп те сипаттауға болады. 

Интеграция кешенді пәнаралық сипатқа ие, философия, әлеуметтану, 

педагогика, психология, медицина, мәдениеттану сияқты ғылымдарда 

қарастырылады.  Соның ішінде әлеуметтануда әлеуметтік интеграция 

http://elibrary.ru/contents.asp?issueid=1243858
http://elibrary.ru/contents.asp?issueid=1243858
http://elibrary.ru/contents.asp?issueid=1243858&selid=21193086
mailto:a.bolysbayeva@mail.ru


72 
 

ұғымына көңіл бөлінген. Белгілі әлеуметтанушылар Г.Спенсер, Э.Дюркгейм, 

Т.Парсонс, М.Вебер, қазіргі әлеуметтану өкілдері Ю.Хабермас пен Э.Гидденс 

әлеуметтік интеграция түсінігін зерттеп, еңбектерінде талқылаған. 

Әлеуметтік интеграция (латын тілінен integration – қалпына келу, 

толықтырылу, integer – толық) – салыстырмалы түрде тәуелсіз, өзара әлсіз 

байланыстағы объектілердің (индивидтердің, топтардың, мемлекеттердің) 

бірлескен, тұтас жүйеге айналу процесі, бұл процесс ортақ мақсаттар, 

мүдделер негізінде құрамдас бөліктері өзара келісушілігімен және өзара 

тәуелділігімен ерекшеленеді; әлеуметтік институттар, топтар, билік 

тармақтары мен басқару  арасында оптималды байланыстар құрайтын және 

қоғаммен ортақ идеология құру процесі. [1, 947 б.] 

Әлеуметтік интеграцияның негізі қандай да бір қоғамдық-саяси 

құрылыстың шегінде адамдардың қоғамдық іс-әрекеті болып табылады.  

Қазіргі әлеуметтанулық әдебиеттерде көбінесе интеграция түсінігі бір 

тұтасқа бірігу жағдайы мен процесі, жүйенің бұған дейін жеке дара бөліктері 

мен элементтерінің өзара тәуелділігі мен бірін-бірі толықтырушылығы 

негізінде бірге өмір сүруі, сонымен бірге түрлі әлеуметтік топтардың 

арасындағы қарым-қатынастарды үйлестіру процесі деп түсіндіріледі. 

«Интеграция» түсінігінің мазмұнын әлеуметтануға алғаш рет 

эволюционизм мектебінің өкілі Г.Спенсер енгізген. Дегенмен оның 

интеграция ұғымына ұсынған анықтамасы терминнің қазіргі 

интерпретациясынан біршама өзгеше болып табылады. Ол қоғам дамуын тірі 

организмдердің дамуымен теңестіре отырып, барлық даму процестерінің екі 

жағын дифференциацияны және интеграцияны бөліп көрсетіп, интеграцияны  

индивидтердің топтарға бірігуі, олар өздеріне тән функцияларды орындайды 

деп тұжырымдаған.  

Француз әлеуметтанушысы Э.Дюркгейм қоғамды интеграцияланған 

біртұтастық деп анықтады. Э.Дюркгейм «әлеуметтік интеграция ... 

индивидтің қоғамға қатты тәуелділік сезімі, ол өзін шынайы құндылықтарға 

сәйкес бағалауға, яғни өзін тек біртұтастың бөлшегі ретінде ғана, 

организмнің мүшесі ретінде қарастыруға үйретеді». Өз кезегінде қоғам да 

«өзін құрайтын мүшелеріне өзінің құқығы бар заттарға сияқты емес, оларсыз 

болмайтын және олардың алдында міндеттері бар қызметкерлері сияқты деп 

қарауға үйренеді.» «Еңбек бөлінісінің шынайы қызметі – екі немесе бірнеше 

тұлғалар арасында ынтымақтастық сезімін туындату». [2, 58 б.] 

Э.Дюркгейм қоғамды интеграцияланған біртұтас деп анықтай отырып, 

қоғамның екі типін ажыратты: механикалық (көне қоғам) және органикалық 

(индустриалды қоғам) ынтымақтастығы бар қоғамдар. Органикалық 

ынтымақтастық – бұл консенсус, дифференциация салдарынан туындайтын 

немесе онымен түсіндірілетін ұжымның ұйымшылдығы. Дюркгейм 

ынтымақтастық қоғам тұрақтылығының шарты деп қарастырды, ал 

әлеуметтік институттардың негізгі функциясы ретінде интеграциялық 

функцияны атап өтеді. [3, 178 б.]   

Т.Парсонстың еңбектерінде индивидтің әлеуметтік жүйеге 

интеграциясы процестері кең түрде қарастырылған. Оның көзқарастарына 

сәйкес индивид басқа адамдармен қарым-қатынас процесі барысында ортақ 

құндылықтарды өзіне сіңіреді, соның нәтижесінде ортақ нормативтік 

стандарттарды ұстану оның ынталандырушылық құрылымының бөлшегіне, 

оның қажеттілігіне айналады.  

Т.Парсонс үшін интеграция әлеуметтік жүйенің (социеталды 

қоғамның) фундаменталды қасиеті немесе функционалды императивы болып 

табылады, ол қоғам мүшелерінің ынтымақтастығын және бір-біріне, жалпы 

алғанда жүйеге деген ниеттестігінің қажет деңгейін қамтамасыз етіп 

отырады.[4,151 б] 

М.Вебер интеграция процесін индивидтің өзінің және оның мінез-

құлқының бірлігі арқылы қарастырады. Жеке индивид пен оның мінез-құлқы 

әлеуметтану мен тарихтың «жасушасы», ол өздігінен әрі қарай ыдырауға 

келмейді деп есептеген. 

Осылайша әлеуметтік интеграция түрлі әлеуметтік топтардың, 

индивидтердің құндылықтары, мақсаттары, мүдделерінің сәйкес келуі 

мөлшерінің сипаттамасы болып көрсетілді. Индивид біртұтастың элементі 

ретінде қарастырылып, оның құндылығы біртұтасқа қосқан үлесімен 

анықталды. 

Әлеуметтік интеграция түсінігі қазіргі заманда да өзінің өзектілігін 

жоғалтпай, көптеген әлеуметтанушылардың еңбектерінде басты зерттеу 

тақырыбына айналып отыр. Әлеуметтік интеграция түсінігін қазіргі 

әлеуметтану өкілдері Э.Гидденс пен Ю.Хабермас зерттеген. Ю.Хабермас 

әлеуметтік теорияның фундаменталды мәселесі «жүйе» және «өмірлік әлем» 

деген түсініктермен белгіленген екі концептуалды стратегияларды қалай 

қанағаттанарлықтай қосуға болатынында екендігін пайымдай отырып [5, 149 

б], бұл концептуалды стратегияларды «әлеуметтік интеграция» және 

«интеграция жүйесі» деп атайды. Бұл стратегиялар шегінде әлеуметтік 

интеграцияның тағы бір факторы – коммуникация анықталады.  

Осылайша Ю.Хабермас әлеуметтік интеграцияны құндылықтар мен 

нормалар арқылы әлеуметтік әлемнің бірлігін қаматамасыз ету деп түсінген.  

Ағылшын әлеуметтанушысы Э.Гидденс «интеграция» түсінігін 

ұйымшылдық немесе консенсус синонимі ретінде емес, өзара әрекеттестік 

процесі ретінде түсіндірді. Ол «жүйелік интеграция» және «әлеуметтік 

интеграция» түсініктері арасындағы айырмашылықтарды келтіре отырып, 

әлеуметтік интеграцияны – әрекет субъектілері арасындағы өзара әрекеттесу 

деп анықтайды. 

Жоғарыда көрсетілген әлеуметтік интеграция терминіне берілген 

интерпретацияларды тұжырымдай келе, біз келесідей қорытындыға келеміз. 

Әлеуметтік интеграция қоғам дамуында зор рөл атқара отырып, қоғамның 

негізі болып табылатын қоғамдық ынтымақтастықты, ұрпақ сабақтастығын, 

индивидтің әлеуметтік топқа, тапқа, түрлі еңбек ұжымдарына ену 

мүмкіндігін қамтамасыз ету құралы болып табылады. Сондықтан қазіргі 

заманғы трансформацияланушы қоғамда әлеуметтік интеграцияны 

социумның одан ілгері дамуына ықпал етіп отыратын катализатор ретінде 

қарастыруға болады. 

РОЛЬ СОЦИАЛЬНОГО ПЕДАГОГА В ИНКЛЮЗИВНОМ 

ОБРАЗОВАНИИ 

 

Түйіндеме. Қазақстан Республикасының қазіргі білім беру жүйесінде 

мүгедектігі бар балаларды және арнайы білім беру қажеттіліктері бар 

балаларды оқытуға көбірек көңіл бөлінеді. 

Соңғы жылдары біздің қоғамның ерекше қажеттілігі бар адамға 

қатынасы әртүрлі мүмкіндіктері бар, бірақ тең құқықтармен қоғамның 

лайықты және тең құқылы мүшесі ретінде танылуы күрт өзгерді. Осы 

мақалада авторлар инклюзивті білім берудегі әлеуметтік педагогтың рөлін 

қарастырады. 

 

Инклюзивное образование (фр. inclusif-включающий в 

себя, лат. Include - заключаю, включаю, вовлекаю) — практика общего 

образования, основанная на понимании, что инвалиды в современном 

обществе могут (и должны) быть вовлечены в социум. 

Данная практика ориентирована на формирование условий доступности 

https://ru.wikipedia.org/wiki/%D0%A4%D1%80%D0%B0%D0%BD%D1%86%D1%83%D0%B7%D1%81%D0%BA%D0%B8%D0%B9_%D1%8F%D0%B7%D1%8B%D0%BA
https://ru.wikipedia.org/wiki/%D0%9B%D0%B0%D1%82%D0%B8%D0%BD%D1%81%D0%BA%D0%B8%D0%B9_%D1%8F%D0%B7%D1%8B%D0%BA
https://ru.wikipedia.org/wiki/%D0%9E%D0%B1%D1%89%D0%B5%D0%B5_%D0%BE%D0%B1%D1%80%D0%B0%D0%B7%D0%BE%D0%B2%D0%B0%D0%BD%D0%B8%D0%B5
https://ru.wikipedia.org/wiki/%D0%9E%D0%B1%D1%89%D0%B5%D0%B5_%D0%BE%D0%B1%D1%80%D0%B0%D0%B7%D0%BE%D0%B2%D0%B0%D0%BD%D0%B8%D0%B5
https://ru.wikipedia.org/wiki/%D0%A1%D0%BE%D1%86%D0%B8%D1%83%D0%BC
https://ru.wikipedia.org/w/index.php?title=%D0%A3%D1%87%D0%B5%D0%B1%D0%BD%D0%B0%D1%8F_%D0%BF%D1%80%D0%B0%D0%BA%D1%82%D0%B8%D0%BA%D0%B0&action=edit&redlink=1

